Jgipuzkod

BATZAR NAGUSIAK - JUNTAS GENERALES

gipuzkoa
BATZAR NAGUSIAK
JUNTAS GENERA] ES

POBRETUTAKO HERRITARREN BEHARRAK ETA  ESKAINI
BEHARREKO BALIABIDEAK ZEHAZTEKO TALDE TXOSTENGILEAK, 2013ko
uztailaren 11lko bileran, Pobretutako herritarren beharrak eta eskaini beharreko
baliabideak zehazieko ftalde (xostengilearen ondorioen txostena onartu zuen. Era
berean, Araudiak 43. artikuluan awrreikusitakoari dagokionez, Talde Popularra eta
Fusko Abertzaleak batzarkide taldeek mantendu dituzten boto partikularrak erantsi
zaizkio txostenari.

Horren ondorioz, Gipuzkoako Batzar Nagusien Araudiko 43. artikuluari
jarraiki, Gizarte Politikako Batzordeari igortzen zaio txostena, eztabaidatzeko eta, hala
erabakiz gero, onartzeko.

TXOSTENA

POBRETUTAKO HERRITARREN BEHARRAK ETA
ESKAINI BEHARREKO BALIABIDEAK ZEHAZTEKO
TALDE TXOSTENGILEAREN ONDORIOAK

Gizarte moderno batek onartu behar du bizitza-eskubidearen printzipioa garatzeko
onarfu egin behar dela herritar guztiei biziraupenerako oinarrizko beharrak
baldintzarik gabe bermatzeko betekizuna. Sarrerak bermatzeko helburu horrek ez luke
komunitate politiko baten borondate sozialeko aldaketen mendean geratu behar, haren

funtsezko eraketaren parte izan baizik,

Pobrezia erabat gainditzeko helburua modu koherente batez bere egiten duen gizarteak
aukera izango du, era berean, biztanleriarentzal ongizate erlatiboaren kota gero eta
handiagoak bermatzeko helburu osagarrian aurrera egitea planteatzeko. Oinarrizko
beharrak estaltzearekin lotu behar den baldintzarik gabekotasun horretaz bestela,
ongizaterantz jotzeko mekanismoak gizarte eztabaida eta akordioen emaitza izan
daitezke, eta izan behar dute. Une bakoitzean lortutako aberastasun ekonomikoaren
mailetara argiago egoki daitezke, eta baldintzapekotasun maila handiagoen mendean

egon.

Aurrekoa esan ondoren, behar-beharrezkoa da oinarrizko beharrak estaliak izateko
eskubide baldiniza gabearen onarpen sozialaren eta onuradunek gizartearekin hartzen
duten konpromisoaren arteko korrespondentzia bat izatea. Sarrerak bermatzeko gizarte
obligazioak ez dio herritarrari salbuespenik ematen, herrialdeko legedia orokorrak

exijitzen dizkion obligazioak betetzeko erantzukizunari dagokionez.

LUIS SANZO GONZALEZ
Ponentziaren aurreko agerraldia, aditu

independente gisa.

Gipuzkoako Batzar Nagusietako Gizarte Politikako Batzordeak, 2012ko ekainaren 18an
egindako bileran eta Batzarretako Talde Mistoa-Aralarren ekimenez', aho batez erabaki

zuen honakoa:

“Ponenizia bat sortzea perisona pobretuen beharrak eta eskaini behar zaizkien
baliabideak zehazteko, egun gertaizen diren egoerak aztertzeko eta horren inguruko
gogoeta bat egiteko. (...) Ponentziak diagnostikoa prestatu beharko du, halaber, maila
guztietan adminisirazioek gaur egun pobrezia egoeran dauden gipuzkoar herritarrei
eskaintzen dieten arretari buruz, egungo argazkia zehatz ezagutu ahal izan dezagun™.

Ponentzia 2012ko uztailaren Sean eratu zen formalki, eta egun horrexetan izendatu
zituzten presidentea eta beste kideak, bai hitz egitcko eta botoa emateko eskubidea
zutenak (batzarkide taldeen ordezkariak) bai hitz egiteko bai baina botorik emateko
eskubiderik gabeak (Gipuzkoako Foru Aldundiaren ordezkariak). Ponentzia honela

eratu Zen2:

- Batzarkide taldeen ordezkariak (hitz egiteko eta botoa emateko eskubidea)

TALDEA
PRESIDENTEA
Joseba Antxustegi Maneiro EA-NV
BOKALAK
Enrique Martinez Florez BIL
Amaia Larrafiaga Galdos (ordezkoa) BIL
Eider Mendoza Larraiiaga (ordezkoa) EA-NV
M? Jesiis Egido Moreno ES-SV
Susana Garcia Chueca (ordezkoa) ES-SV
M?* Asuncién Guerra Alonso GP-TP
Rebeka Ubera Aranzeta TM (Aralar)

! Ekimena, hasiera batean, Aralar alderdi politikoaren batzarkide eta une hartan Batzar Nagusietako Talde
Mistoan sartutako Rebeka Ubera andreak aurkeztu zuen.

2 Talde Mistoaren ordezkari Rebeka Ubera andrea Maite Sarasua andreak ordezkatu zuen geroago, Ubera
andrea Eusko Legebiltzarreko diputatu izendatu zutenean 2012an EAEn izandako hauteskundeen ondotik.

ordezkariak (hitz egiteko eskubidez baina botorik gabe):

e Ander Rodriguez Lejarza, Gizarte Politikako Departamentuko foru diputatua.

e Jon Iribar Goenaga, Plangintzako eta Ituneko zerbitzuburua.

Lan metodologiari buruz batzarkide taldeek aurkeztutako proposamenak ikusirik,

Batzordeak honakoa erabaki zuen:

“Ponentzia sorizeko erabakiarekin bat, gizarte bazterketa ere haren lanaren xedetzat

hartuko da.”

Dokumentazio, txosten eta beste hainbat eskariri dagokionez, Batzordeak erabaki zuen

Gipuzkoako Foru Aldundiaren Gizarte Politikako Departamentuari eskatzea hurrenak:

1. Datu nagusiak biltzen eta erronka handiak identifikatzen dituen diagnostiko bat
prestatzea, Ponentziaren xedeari dagokionez.

2. Gipuzkoako pobrezia egoerei buruzko azterketa, Gipuzkoako Foru Aldundiaren
eskura dauden txosten eta datuen arabera.

3. Jarduera eta prestazio berriak ezartzeko unean beharrezko diren baliabideei

buruzko kostu-eraginkortasun azterketa eta memoria ekonomikoa.

Batzordeak ezarri zuenaren arabera, 1. txostena 2012ko irailaren 21a baino lehen
aurkeztu beharko zen Batzar Nagusietan; 2. eta 3. txostenak, berriz, Ponentziaren
lanetan zehar iritsiko ziren. Azkenean, Foru Aldundiak diagnostiko txosten hori

aurkeztu ondoren formulatu beharko zituzten batzarkide taldeek bere agerraldi eskaerak.

2012ko azaroaren 7an, eta taldeek aurkeztutako proposamenak ikusirik, agertzea
eskatzen zitzaien pertsona eta erakundeen zerrenda onartu zen. Agerraldi horiek 2012ko
azaroaren 30ean hasi ziren, eta 2013ko maiatzaren amaiera arte segitu zuten.

Ponentziaren aurrean agerraldia egin duten pertsona eta erakundeen zerrenda honakoa

da:

Alfonso Gurpegui Eusko Jaurlaritza (sailburuordea)
Luis Sanzo Aditua

Toni Vila Aditua

Jon Albisu Donostiako Udala (zinegotzia)

Tere Barrenetxea

Donostiako Udala (teknikaria)

Iiigo Estomba

KALE GORRIAN (teknikaria)

Maite Cruzado

Irungo Udala (zinegotzia)

Juan de Dios Sanz

Irungo Udala (teknikaria)

Mila Holgado

Irungo Udala (teknikaria)

M? Jesus Karrera

Pasaiako Udala (teknikaria)

Juan Ramon Cano

Pasaiako Udala (zinegotzia)

Ana Rodriguez

Eibarko Udala (zinegotzia)

Jaione Azkue

Eibarko Udala (teknikaria)

Aitor Kerejeta

EUDEL (Hondarribiko alkatea)

Alvaro Iruin

Osakidetza (Osasun mentala)

Nerea Kortajarena

Emaus Fundazioa

Izaskun Sasieta IZAN Fundazioa
José Antonio Diego IZAN Fundazioa
Amaia Las Heras ARRATS elkartea
Jose Mari Larrafiaga ARRATS elkartea

Emilio Robledo Lasarte-Oriako langabetuen plataforma
Rafa Llorente Oarsoaldeko langabetuen Asanblada
Jose Antonio Lizarralde CARITAS

Iiiigo Martinez CARITAS

Gotzon Villafio

Arabako Gizarte Langileen Elkargoa

Nieves Pifieiro RAIS
Maria José Blanco RAIS
Agustin Unzurrunzaga SOS ARRAZAKERIA

José Manuel Pineda

Gipuzkoako Elikagai Bankua

José Luis Elosua NAGUSILAN i
José Ramon Aramendi CARITAS
Joxin Arregi CARITAS
Elena Luquin GURUTZE GORRIA
Alfonso Gurpegui Bidasoa Bizirik

Guillermo Malkorra

Pefiascal Fundazioa

Javier Ochoa

Ematis Fundazioa

Igone Virto

SARGI

Joseba Zalakain

SIIS-Dokumentazio eta Ikerketa Zentroa

Daniel Raventds

Bartzelonako Unibertsitate Autonomoa

Gorka Moreno

Euskal Herriko Unibertsitatea

Jon Lasa

Gipuzkoako Foru Aldundia (zuzendari nagusia)

Patxi Leturia

Gipuzkoako Foru Aldundia (teknikaria)

Jon Iribar

Gipuzkoako Foru Aldundia (teknikaria)

Ander Rodriguez

Gipuzkoako Foru Aldundia (foru diputatua)

Onintza Lasa

Gizaide Fundazioa

Ricardo Martinez

Gizaide Fundazioa

Javier Pradini

Emats Fundazioa

Elena Luquin

Gurutze Gorria

Kepa Eguren Gurutze Gorria
Jests Luis Giménez Giménez AGIFUGI
Isabel Jiménez Jiménez AGIFUGI

Gipuzkoako Batzar Nagusiek eskerrak eman nahi dizkiete pertsona eta erakunde hauei,

ponentziaren lanei egin dieten ekarpen baliotsuagatik. Eta ekarpen hori konklusio

hauetan behar bezala islatuta geratzea espero dute.

Pobrezia eta bazterketa fenomeno desberdinak dira, arrazoi desberdinen ondoriozkoak,
adierazle desberdinez neurtzen dira eta, batez ere, koordinatu behar liratekeen politika
eta tresna desberdinen bidez heltzen zaie. Ohiko diskurtso tekniko eta politikoan
kontzeptu biak sarritan bereizi gabe erabili badira ere, horien arteko aldeak argiak dira,

eta oro har onartuak:

- pobrezia egoerak, funtsean, baliabide material edo ekonomikorik ezari lotzen
zaizkio, eta batez ere familien errentatik abiatuta definitzen den diru dimentsioa dute.
Erabiltzen diren adierazleak direnak direla, pertsona edo familia batek kontsumo
gizartean parte hartzeko edota beretzat bizi-baldintza egokiak bermatzeko dituen
baliabideei lotzen zaio pobrezia, eta berez ez dakar bazterketa edo marjinazio

egoerarik,

- bazterketa egoeren definizioak, normalean, pertsona baten gizarteratzea
determinatzen duten esparruetan zailtasunak metatzea jasotzen du; esparruak
honakoak dira: enplegua, etxebizitza, osasuna, hezkuntza, harreman pertsonalak,
partaidetza politiko eta soziala, baliabide ekonomikoak, etab. Bazterketa kontzeptua,
beraz, cta definizioz, dimentsio anitzekoa da, pertsonen eguneroko bizimoduko
esfera oso desberdinei eragiten dien neurrian. Pobrezia —edo baliabide material eta
ekonomikoetako eskasia- bazterketa egoeretan eragiten duten elementuetako bat da,
ez ordea bakarra, ezta ezinbestez nagusia ere; hau da, baliteke pobrea izatea eta

baztertuta ez egotea, edo baztertuta egotea pobrezia egoerarik jasan gabe.

Kontzeptu aldeez eta kontzeptu horick biak neurtzeko dauden metodologiekin
lotutakoez gain, kontuan hartu behar da, garrantzitsua da, gizarte politika publikoen
esparruan fenomeno biei dispositibo desberdinetatik heltzen zaiela, edo heldu beharko
litzaickeela, baina beren artean koordinatuta; izan ere, kasu batzuetan bi egoerak batera
gerta daitezke. Funtsezkoa da zehaztapen hori kontuan hartzea, hainbat erakundek, esate
baterako Gipuzkoako Foru Aldundiak, bi esparru horietako bakoitzean esku hartzeko

duten gaitasuna planteatzeko unean:

- pobrezia egoerei diru sarrerak bermatzeko sistematik eta gizarte zerbitzuetatikes ceveray pe
heltzen zaie. Gizarte Segurantza eta enplegurako zerbitzuak ere diru sarrerak
bermatzearen eta pobreziaren aurkako prebentzioaren eremuan erantzukizuna duten
tresnak dira. Beste tresna batzuek ere, zeinetan foru administrazioak eskumen

zuzenak dituen, badute erantzukizuna; besteak beste, zerga administrazioak.

- Bazterketa egoerei, dimentsio anitzeko izaera dutenez, gizarte zerbitzuetatik ekiten
zaie, baina baita ere beste alorretako politiketatik, hala nola osasuna, hezkuntza,
ctxebizitza, garraioa, hirigintza, enplegua eta abar, guzti horiek baitute ardura

bazterkeriaren aurkako politikak artikulatzeko.

Batzar Nagusick ponentzia hau sortuz eta ponentzia honetan lan eginez lortu nahi
dutena da oinarriak jartzea oinarrizko eskubiderik gabeko egoera bat gainditzen
saiatzeko eta newriak bilatzeko, lurralde historiko honetako herritar zenbaiti eragiten
baitio horrek. Gure erakundeek estrategia adostua, iraunkorra eta behar beste baliabidez

hornitua jorratu behar dute, egoerari aurre egiteko.

V.1. Ulianov aipatuz, planteatzen den kontua honakoa da, zer egin?

Galdera hau funtsezkoa da jarduera instituzionalarentzat, herritarren oinarrizko
eskubideen garantia botere publikoen obligaziotzat hartzen duen eta horretarako tresna
instituzionalak eta pobrezia eta bazterketaren kontra borroka egitera berariaz
bideratutako baliabideak badituen sistema demokratiko batean, baina birformulatu egin

behar da, hainbat fiabarduraz: Egiten ari ez garen zer egin dezakegu?

Ponentziako kideon iritziz Gipuzkoan, hemen eta orain, gure gizarteko pobreziari eta
bazterketari aurre egiteko egin behar dena eta egin dezakeguna jasotzen dute
ponentziaren konklusioek, dagoeneko egiten ari garenaz gain edo egiten ari garen

horretarako alternatiba gisa.

I1.1. Pobreziaren eta bazterketaren hedadurari buruzko konklusioal.

- (1) Krisialdi ekonomikoaren ondorioz, pobrezia egoerak asko ugaldu dira azken
urteotan EAEn, eta baita Gipuzkoan ere. Eskura dugun adierazlerik doienak,
2012ko urteari dagokionak, agerian jartzen du pobrezia erlatiboaren arrisku tasa,
Eurostat metodologiaren arabera zenbatetsia, biztanleriaren % 16,8koa dela; hau
da, Gipuzkoan ia-ia 120.000 pertsonari eragiten dio. Pobrezia larriaren tasak

biztanleriaren % 4,3 hartzen du, 30.000 pertsona pasatxo alegia.
1 P

- (2) Datuek erakusten dutenaren arabera, beste adierazle batzuek ere okerrera
egin dute krisialdi ekonomikoaz, esaterako pobrezia egoeren arteko
desberdintasunei eta egoera horien intentsitateari lotuek, enpleguak ematen duen
babesari lotuekin batera. Azpimarratzeko bi datu ditugu: biztanleria okupatuaren
% 7 pobrea da, eta 65 urtetik beherako biztanleetatik % 11 bizi den etxeetan,
pertsona okupatu bat behintzat badagoen arren, sarrerek ez dute modurik ematen

pobrezia erlatiboaren atalasea gainditzeko.

- (3) Hala eta guztiz, Gipuzkoako pobrezia tasak EAEko beste lurraldeetan
erregistratuak baino baxuagoak dira oro har, eta baita espainiar erresumak oro
har dituenak baino txikiagoak ere. Era berean, esan dezakegu pobreziaren eta
prekarietatearen euskal tasak europar batez bestekotik oso behera daudela.
Honek, baina, ez gaitu pozera eraman behar, fenomenoa hazten ari dela

egiaztatzen ari baikara bereziki.

- (4) Bazterketaren fenomenoak biztanleen % 12,4ri eragiten die; % 6 bazterketa
moderatuko egoeran daude, eta % 6,4 bazterketa larriko egoeran.

Banaketa hauxe izango litzateke:

% | pertsonak
Bazterketa larria 6,4 45.588
Bazterketa moderatua 6,0 42.290

11

Gizarteratze prekarioa 31,8 224.927
Gizarteratzea 55,8 394.471
Guztira 100,0 707.276

(5) Immigranteak eta lanik gabeko pertsonak dira pobrezia arriskuak gehien
eragiten dien profilak; arrisku egoerak, baina, hazten ari dira halaber, nabarmen
gainera, biztanle gazteen artean, seme-alabaren bat duten familien artean, eta
biztanleria okupatuan. Aitzitik, datuek erakusten dutenaren arabera pobrezia
tasak murrizten ari dira adineko biztanleen artean. Lancko pobrezia -hau da, lan
merkatuan okupatuta egon arren pobreziatik irtetea lortzen ez dutenena- eta haur
pobrezia (familia pobreak egiaz) fenomeno gorakor gisa ari dira nabarmentzen,

eta arreta handiagoa eskaini behar zaie.

(6) Generoaren ikuspegitik, pobrezia tasa orokorrak oso antzekoak badira ere
gizonezkoen eta emakumezkoen artean, konklusioa oso desberdina da etxearen
sostengu nagusia den pertsonaren ikuspegitik aztertuz gero datuak. Sostengu
hori emakumezkoa denean, pobrezia tasak askoz handiagoak dira, gizonezko bat
buru duten etxeetako tasen bikoitzekoak. Are kezkagarriagoa dugu bazterketa

tasetan diferentzial bera errepikatzea.

(7) Gipuzkoako Batzar Nagusiek kezkaz ikusten dute “langile pobreen”
fenomeno gero eta agerikoagoa; pertsona horiek, lan munduan sartuta badaude
ere, modurik ez dute pobreziarik gabeko bizimodu batera iristeko, bai aldi
baterako lana dutelako, bai soldata txiki-txikiko kontratua dutelako, lanaldi
partziala dutelako ... Egoera honek gainditu egiten ditu gizarte zerbitzuen
helburuak eta eginkizunak, are gutxiencko errentetarako sistemak ere, eta gure
gizarte osoari galde egiten dio, urte askoan zehar “berrien” (gazteen,
immigranteen) lan baldintzak prekarizatzea eta “zaharren” (luzaroko langabeak,
hainbat birmoldaketaren eraginez erretivoa aurrez hartuak, gutxieneko
prestazioak dituzten pentsiodunak) eskubideak murriztea naturaltasunez onartu
izanari buruz egoera horrek eragiten ez zien bitartean gizartearen

funtzionamendurako “ez berri-ez zaharrei”, hots, gehiengo gizarteratuari. Aldi

12

-eta, gainera, hipoteka batez zorpetzea- arauz eskatzen duen kontsumo eta
jabetza eredu bat. Prekarietatearen, bi diru sarrera-bideren mendeko izatearen eta
zorpetzearen arteko nahaste horretatik datoz gure gizarteko pobreziaren profil

berrietako batzuk.

(8) Muturreko bazterketari dagokionez, Gipuzkoan dagoen etxerik gabeko
pertsona kopurua 500 ingurukoa dela jotzen da; horietatik % 10 inguruk kalean
ematen duke gaua, eta besteak Gipuzkoako gizarte zerbitzuen sarearen egoitza
eta ostatu dispositiboetan daudeke artatuta. Datuek erakusten dutenaren arabera,
krisialdi ekonomikoak ez du igoera handirik eragin Gipuzkoan bizi diren eta

muturreko bazterketa egoeran dauden pertsonen kopuruan.

11.2. Diru sarrerak bermatzeko tresnei buruzko konklusioak.

(1) Urte asko dira Euskadik eta Gipuzkoak gutxieneko errenta sistema
homologagarria dutela, estaldurari, kopuruei eta sarrerarako baldintzei
dagokienez, gure inguruko europar herrialdeetan dauden sistemekiko. Errentak
Bermatzeko eta Gizarteratzeko 5/2008 Legeak hainbat hobekuntza garrantzitsu
ekarri zituen berekin eta, oro har, esan behar da gizarteratzeko gutxieneko
errenten euskal sistemak aukera eman duela pobrezia tasak nabarmen
murrizteko, milaka familiari gutxieneko bizi-maila bat bermatzeko, krisialdi
ekonomikoaren ondorioei arin erantzuteko, are oro har biztanleriaren ongizate
tasak mantentzen laguntzeko, krisiak eragindako BPGren % 2ko jaitsierari

BPGren beste jaitsiera bat gehitu beharra saihestuz.

(2) Dena dela, egiaztatu ahal izan da diru sarrerak bermatzeko errentak
kudeatzeko eredua aldatzeak =zailtasunak eragin dituela; horren ondorioz,
Lanbide lanez gainezka dabil, eta arazoak ditu bere egiteko nagusia betetzeko:
enpresen eta langileen arteko lan bitartekaritza gauzatzea, eta enplegua eskatzen

duten pertsonen kolektiboari orientazio eta prestakuntza egokia ematea.

13

gipuzkoa
. ) . BATZAR NAGUSIAK
berean, naturaltasunez onartu dugu soldata altua edo familietan bi soldata izatearas cenerares



gipuzkod ] )

BATZAR NAGUSIAK - JUNTAS GENERALES q i p u 2 I/O(!

BATZAR NAGUSIAK
JUNTAS GENERALES

- (3) Gipuzkoan 45.441 pertsona inguru daude diru sarrerak bermatzeko
prestazioak eska ditzaketen familia unitateetan bizi direnak; horietatik % 61,8
orain diru sarrerak bermatzeko errentaz (guztien arteko % 98,3) edo diru
sarrerak bermatzeko laguntzaz (%1,7) baliatzen ariko lirateke. Bestalde,
prestazio horick eska ditzaketen Gipuzkoako biztanleen % 38,2 (hots, 17.371
pertsona inguru, biztanle guztien % 2,4) ez lirateke ariko diru laguntza horiek
jasotzen, nahiz eta horretarako baldintzak betetzen dituzten. Halaber, biztanleen
ehuneko handi batek ez daki zein den laguntza horiek bideratzeko organismoa.

Kopuru horiek jaisteak gure erakunde guztien lehentasunezko helburu izan behar
du.

- (4) Gure gizarteak, diru sarrera bermatuei dagokienez, aurre egin behar dien
sakoneko kontuak 1988an planteatu ziren berberak dira funtsean, hau da, euskal
administrazioek gure prestazio sistema propio osoaren aurrekari dugun
Pobreziaren Kontrako Borroka Plan Integrala sortu zutencko berberak.
Gipuzkoako Batzar Nagusiek erabateko konpromisoa adierazten dute behar
honekiko:  biztanleria osoari oinarrizko beharrei awrre egin ahal izateko
gutxieneko sarrera behar besteko batzuk bermatzea. Eta adierazten dute
baldintzek, kopuruek eta modalitateck bilakaera bat izan behar dutela, gizarte
beharretan gertatzen diren aldaketen, eskura dauden baliabide publikoen eta,
batez ere, herritarrek unean-unean erakusten duten borondatearen arabera. Gaur
egun gure sistema oinarri eztabaidaezina da, eta horrexen gainean garatu
beharko ditugu behar diren erreformak, betiere hobetzera eta benetan unibertsal

egitera begira, inolaz ere ez sistemaren beraren izatea zalantzan jartzeko bidean.
I1.3. Gizarteratzeko gizarte zerbitzuei buruzko konklusioak.

Gizarte zerbitzuetan esku hartzeko gaitasunak garapen handia eduki du azkeneko

hamarkadan: ostatua emateko plaza hitzartuak asko ugaritu dira, baliabideak nabarmen

asko hobetu da, hirugarren sektoreak zeregin garrantzitsua du eta abar.

- (1) Gizarteratzeko gizarte zerbitzuen sistemari dagokionez, erronka nagusien
artean dago lehen arretako gizarte zerbitzuak finkatzea, bai Oinarrizko Gizarte
Zerbitzuak sendotuz eta eskumen esparru berrira egokituz, bai lehen arretako
gizarte zerbitzuen sare behar besteko bat garatuz gizarteratzearen esparruan.
Bigarren mailako arretaren esparruan, ezinbestekoa da egungo baliabideak
hobeto egokitzea atenditutako biztanleriaren profileko aldaketetara, gizarteratze
prozesuan dauden pertsonak aktibatzera zuzendutako baliabide berriak sortzea,
eta gizarteratzeari zuzenean eragiten dioten beste sistemekiko koordinazioa
hobetzea, hezkuntzari eta enplegu cta etxebizitza eta osasun politika publikoei
dagokienez bereziki. Era berean, gizarteratzeko bigarren arretako eredua sendotu
behar da, eta Karteraren, Maparen eta Gizarte Zerbitzuen Legearen eskaeretara
egokitu behar da sistema. Legeak ezartzen du gizarte zerbitzuetarako
eskubidearen unibertsaltasuna bermatzeko epearen muga 2016, urtea dela, eta
ekonomia krisiak zalantzarik gabe eragin negatiboa dauka aurrekontuek ematen
dituzten aukerei dagokienez, eta, horren ondorioz, sarean bertan jarduteko

garaian.

- (2) Hirugarren Sektore edo Gizarte Ekimen deituaren ekarpena funtsezkoa da
Gipuzkoan gizarteratzearen arloan ari diren gizarte zerbitzuetan, bai
administrazioarekin hitzartutako zerbitzuen kudeaketarako bai gure lurraldeko
milaka pertsonari onura dakarkioten elkartasunezko ekimen propioak garatzeko.
Dena den ekarpen hori ez dago behar beste finkatuta, indarrean dagoen gizarte
zerbitzuei buruzko legearen garapen faltagatik, eta falta horrek zuzenean kaltea
eragiten dio Gizarte Ekimenari, eta oro har gizarte zerbitzuen eraginkortasuna
murrizten dute, elkartasunerako baliabide potentzial aipagarri bati batere

probetxurik ateratzeke.

- (3) Gipuzkoak, oraingo krisiaren aurretiko hamarkadetan, gizarteratzeko
dispositibo sare bat zuen garatua; sare honek gainditu egiten zituen gizarte

zerbitzuen, hezkuntza sistemaren eta enplegu politika publikoen arteko

eta enplegagarritasuna hobetzeari lotutako zerbitzuak, laguntza, enplegu
babestua, gizarteratze enpresak, autoenplegurako laguntza, aldi baterako
kontratazioa, etab.  Sare honen sostenguak ziren bai erakunde publiko askoren
ekarpena (Eusko Jaurlaritza, udalak eta toki mailako garapen agentziak, Foru
Aldundia, lehengo INEM, etab.), bai gizarte ekimenaren funtsezko laguntza,
zeinari eguneroko lana eskertzen diogun, lan profesionala, boluntarioa eta
solidarioa baita, gehien behar duten pertsonei eskainia. Dispositibo sare hau,
baina, ahuldu egin da azken urteotan, hain zuzen ere krisialdi ekonomikoaren
eraginez inoiz baino beharrezkoagoa den unean. Eta sarea berreskuratzea eta

indartzea izan behar dugu funtsezko estrategia, pobreziaren eta bazterketaren

kontrako borrokan, eta beharrezkoa da gai horri modu koordinatuan aurre egitea.

(4) Azkenean, eta baliabide espezializatuzko zuzkidura egokitik haratago,
gizarte zerbitzuen (batez ere lehen arretakoen) esku-hartze eredu bat sendotu
beharra ikusten da, gizarteratzeko lan sozialari laguntzeko eginkizunetan murgil
dadin. Lan hau komunitatean garatzen den garapen pertsonaleko laguntzako
prozesutzat defini daiteke. Baina eskura dauden giza baliabideak ez dira
horretarako nahiko, lanaren egungo antolaketa ez dago horretarako pentsatuta,
eta ez dago esku-hartzeari laguntzeko toki mailako behar beste baliabiderik, hau
gizarte zerbitzuentzat eginkizun nagusia eta berariazkoa izan dadin

gizarteratzearen arloan.
I1.4 Pobreziaren eta gizarte bazterketaren kontrako politikak hobetzeko
oinarrizko erronkak.
Amaitzeko, labur azaltzen dira Gipuzkoan pobreziaren eta gizarte bazterketaren kontra

borrokatzeko politika publikoen definizioari dagokionez adierazitako konklusioetatik

ondorioztatzen diren oinarrizko erronkak:

gizarte zerbitzuen sistema honek biztanleria pobre edo baztertuaren bizi-
baldintzetan eta oro har biztanleriaren ongizatean duen eragin positiboari
dagokionez. Sentsibilizazio hori, era berean, herritarrek bere eskubideei buruz
duten informazioa areagotzera zuzendu behar da, aztertu eta ezagutu eta gero
zergatik dugun diru sarrerak bermatzeko prestazio ekonomikoen eskaera eta

estaldura maila txikiagoa.

(2) Pobrezia eta bazterketa egoerak neurtzeko eta behatzeko sistemak hobetzea,
informazio zorrotz, fidagarri eta eguneratua izatearren fenomeno horien inpaktu

eta eboluzioari buruz.

(3) Pobrezia egoeren prebentzioari eta horrelakoak desagerrarazteari dagokionez
gutxieneko errenta sistemak duen eraginkortasuna hobetzeko neurriak
aplikatzea. Horrek berekin dakar hainbat neurri hartzea, bai laguntza horien
estaldura Lurraldean dauden benetako behar egoeretara egokitzeko, bai
onuradunen gizarteratze-laneratze prozesuak hobetzeko, bai gaur egun dauden
prestazioek behar beste estaltzen ez dituzten kolektiboak edota egoerak
atenditzeko (haur pobrezia, etxerik gabeko pertsonak, gehiegi zorpetutako
familiak, langile pobreak, duela gutxi ezarritako sarrera baldintzak betetzen ez

dituzten pertsonak, etab.).

(3 bis) Beharrak handitzen ari dira, eta erakunde publikoen awrrekontuetako
bitartekoak, berriz, txikitzen. Pobrezia eta bazterketa egoerei aurre egiteak
lehentasuna izan behar du erakunde publiko guztientzat, zeintzuen diru
baliabideak murrizketa handiak ari diren edukitzen. Une kritikoan gaude, efa
hori gainditzeko modu bakarra da erakundeen arteko koordinazioa eta elkarlana,

eta erakunde guztien artean egoerari modu serio eta partekatuan aurre egitea.

(4) Egia da diru sarreren bermearen arloko eskumen gehienak ez daudela gaur
egun foru diputazioen esku. Hala ere, ez dugu ahantzi behar aldundiek esku
hartzeko gaitasun zabala dutela zerga sistemaren definizioari dagokionez eta,

gure inguruko herrialde askotan, zerga sistema dela, hain justu ere, pobrezia

politika nagusiak gauzatzen eta garatzen diren lekua. Ildo beretik, foru aldundiek
eta Gipuzkoako udalek ckonomia sustatzera begira garatzen dituzten politikek
ekarpen handia egin dezakete gizarteratze eta laneratze aukerak eskaintzeko
unean, gure herritarren “eskubide bikoitza” deitua egia bihurtzearren, hori ez

baita gutxieneko diru sarreren bermeaz agortzen.

- (4 bis) Familiak diru laguntzen bidez babesteko politikek bi bide dituzte: Eusko
Jaurlaritzak jaiotzagatik, harreragatik edo adopzioagatik ematen ditu laguntza
ekonomikoak, eta foru aldundiek zerga arinketak aplikatzen dituzte. Kontuan
hartuta seme-alabak dituzten familietan pobrezia handitzen ari dela, egoera berri

horiei erantzun egokia eskaintzea funtsezko erronka bat da.

- (5) Gizarteratzeko gizarte zetbitzuen sarea finkatzea, bai lehen arretari
dagokionez bai bigarren arretari dagokionez, duen ahalmena hobetuz
gizarteratzeko laguntza sozialaren arloan, eta gizarte zerbitzuetarako sarreraren
unibertsaltasuna bermatuz, Gizarte Zerbitzuei buruzko 18/2008 Legeak ezartzen
duen moduan, EAEko Prestazio eta Zerbitzuen Kartera eta Gizarte Zerbitzuen

Mapa onartuz eta aplikatuz horretarako.

Edonola ere, kontuan hartu behar da pobrezia eta bazterketa egoerak errotik
desagerraraztea ez dela bakar-bakarrik gizarte zerbitzuen edo diru sarrerak
bermatzekoen sistemetatik lor daitekeen helburu bat. Ildo honetatik, ezinbestekoa da
beste politika publikoetan -zerga politikak, hezkuntzakoak, kultur arlokoak,
enplegukoak, etxebizitza, osasun, garraio eta hirigintzakoak, etab.- epe ertain eta luzeko
neurriak hartzea, gure gizarteetan gertatzen diren pobretze eta bazterketa prozesuak
desagerrarazi ahal izan ditzagun. Honi dagokionez garrantzi berezikoa da bazterketarik
sortzen ez duen produkzioko eta lan harremanctarako eredu bat garatzea. Eta horrek,
bere aldetik, prestakuntza sistema bat eraikitzea eskatzen du, gai izan dadin bai gazte
biztanleriari bai gaur egun pobrezia eta bazterketa egoeran dauden pertsonei beharrezko
kualifikazioak bermatzeko, balio erantsi handiagoko jardueretan oinarritzen den

produkzio eredu baten esparruan,

1.1 GOMENDIO OROKORRAK

Gipuzkoako Batzar Nagusiek honako gomendio orokor hauek ematen dizkiote

gure erakunde multzoari:

1. Pobreziaren eta bazterketaren kontrako borroka administrazioen jardueren
erdigunean jartzea, eta agenda politikoaren lehentasunen artean, errentak
bermatzera, kalitatezko enplegura cta gizarte ekonomia sustatzera zuzendutako
neurrien bidez.

2. Akordio bat lortzea administrazioen artean Gizarte Zerbitzuei buruzko Legea
garatzeko, hau behar bezala finantzatzeko, eta erakunde arteko koordinazioa
lortzeko, Gizarte Zerbitzuen Euskal Sistema unibertsal eta eraginkorra eraiki eta,
horren bidez, biztanleriaren behar errealei ekiteko eta atentziorik gabeko espaziorik
ez sortzeko. Ildo honetatik, funtsezko ikusten dugu udalei eta eskumenak dituzten
beste erakunde batzuei bere eskumenak betetzeko behar beste baliabide ematea
benetan diren baliabideekin eta aukerekin koherentzia izanda, eta baliabide horiei
eragiten dien erabakirik ez hartzea erakunde horien akordiorik gabe.

3. Administrazio publikoen eta gizarte ekimenaren artean gogoeta partekatua sustatzea,
gizarte bazterketa egoeran dauden pertsonekiko esku-hartze eredua aldatu beharrari
buruz, eredu hori oinarritzearren beste kolektibo batzuk -bereziki mendekotasun
egoeran daudenen kolektiboa- atenditzeko dagoencko onartuta dauden
printzipioetan. Eredu horretan pertsonek izan behar dute jarduera eta neurri guztien
erdigunea, eta dituzten lehentasunen eta bizitza-proiektuaren onarpena maila
gorenera eraman behar da.

4. Prebentzioaren alderdia azpimarratzea: pertsona desfaboratuenak laneratzea
ahalbidetzeak edo horien gutxieneko diru sarrerak bermatzeak lagundu egiten du
haur pobreziaren prebentzioan, pertsona gazteentzako etorkizuneko aukerak
bultzatzearekin batera. Prestakuntza programak eta enplegagarritasuna hobetzekoak
sendotzeko inbertsioa, intentsitate desberdineko programa esperimentalak edo

berritzaileak ezartzearekin batera, gizarteratze estrategia onena da.

5. Hirugarren Sektoreak eskaintzen duen laguntza-sareari eman beharreko babesean

atzera ez egitea; horrek ezinbestekoa du ekimen sozialarentzako laguntza publikoa

berreskuratzea, hark jarduteko dituen aukerak behintzat mantentzearren.

III. 2 DIRU SARREREN BERMEAZ

Gipuzkoako Batzar Nagusiek honako gomendio orokor hauek ematen dizkiote,

diru sarreren bermeari dagokionez, gure erakunde multzoari:

L,

Diru sarrerak bermatzeko sistema funtsezkoa da; DBErako edo gutxieneko beste
edozein diru sarrera bermaturako sarrera ezinbestekoa da, bai pobrezia arintzeko bai
bazterketari aurre hartzeko. Ildo honetatik, sarrerak bermatzeko politikak izan behar
duen ebaluazio iraunkorraren barruan, proposatzen da berreskuratzea 18/2008
Legeak hasiera batean prestazioak eta laguntzak lortzeko ezarritako baldintzen

planteamendua, Legeak jasotzen dituen hiru prestazio ekonomikoei dagokionez.

Lanbide sarrerak bermatzeko prestazioen kudeaketaz arduratzen hasi zenean,
zailtasun handiak izan ziren laguntzak izapidetzerakoan, eta kalte handiak izan
zituzten ahuldade handiko egoeran dauden pertsonek. Horregatik gomendatzen
diogu Eusko Jaurlaritzari sarrerak bermatzeko errentaren eta etxebizitza prestazio

osagarriaren izapideak hobetzen eta arintzen jarraitzeko.

Ildo horretan, lehentasuna dauka 12/2008 Legeak ezartzen duen gizarte zerbitzuen
informazio sistema hobeto garatzen jarraitzea, eta Lanbideren eta gizarte zerbitzuen

arteko koordinazioa hobetzen joatea.

Gizarte Larrialdiko Laguntzak, argi eta garbi, eskasak direnez egungo krisialdiak
eragindako beharren gorakadari erantzuna emateko bai aurrekontu-zuzkiduraren eta
sarrerarako baldintzen aldetik bai egungo araudiak jasotzen dituen egoeren aldetik,
Eusko Jaurlaritzari eskatzen diogu prestazio hau lehenbailehen berraztertzea eta

udalen eskaerei erantzutea.

egitearren Gipuzkoako Foru Aldundiak 2012an sortutako prestazio ekonomikoari
dagokionez (DBL), mantentzea gomendatzen dugu, 18/2008 Legeak definitutako
sistemaren estaldura maila berreskuratu bitartean. Bitartean, gomendatzen dugu
DBLren erregulazioa eta kudeaketa irizpideak aldian-aldian egokitzea, bai udaletako
gizarte zerbitzuek bai pobreziaren eta bazterketaren esparruan lan egiten ari den
ekimen sozialak detektatutako beharretara. Zehazki, gomendatzen dugu adinari
buruzko egungo baldintza berrikustea, babesa zabaldu eta tutoretzapeko gizarteratze

prozesuetan sartuta dauden pertsona gazteei ere hel dakien.

6. Beste herrialde batzuetan izan diren esperientzia garrantzitsu zenbaitetan, politika
fiskalak eginkizun garrantzitsua bete du gutxieneko sarrerak bermatzera begira.
Eskumen honek gure lurralde historikoko foru erakundeetan duen garrantzi berezia
kontuan harturik, Foru Aldundiari eskatzen diogu Batzar Nagusi hauetan aurkeztea
politika mota horri buruzko balorazio bat, Gipuzkoan izan dezakeen aplikazioari

buruzko proposamen batekin batera.

7. Egungo krisialdiak beste kolektibo batzuk agertzea eragin du, esaterako lanean ari
diren arren enpresaren arazoen eraginez soldatarik jasotzen ez duten pertsonena, edo
bere negozioa aurrera ateratzeko ezintasunean behar besteko gizarte babesik ez
duten profesional autonomoena. Horrek guztiak, bat eginik ongizatera iristeko gure
gizarte ereduaren ezaugarri dugun derrigorrezko zorpetzearekin, pobrezia
objektiboko egoerak sortzen ditu; eta horiei eusteko familiaren laguntzara jotzen da,
beste garai batzuetako aurrezkietara, eta ezkutuko ekonomiako jardueretara.
Gomendatzen dugu diru sarrerak bermatzeko errenten egungo erregulazioa
errealitate horretara egokitzea, zorpetze egoeren babesa denboraz luzatuz eta
soldatarik ez kobratze egoerctan estaldura emanez. Halaber, proposatzen dugu
Gipuzkoako Foru aldundiak eta Eusko Jaurlaritzak, bakoitzak bere eskumenen

eremuan, aurkezteko ezkutuko ekonomiaren aurka borrokatzeko programa bat, gaur

dituena.

8. Azpimarratzen dugu familiei laguntzeko politikek babes urria ematen dutela, azken
urteetan ahalegina egin arren, eta azpimarratzen dugu gure herrialdean langabezia
prestaziock babes urria ematen dutela, Europako beste herrialdeekin alderatuta.
Halaber, azpimarratzen dugu Gizarte Segurantzako gutxieneko pentsiock zenbateko
txikia dutela, eta azken urteotan EAEn diru sarrerak bermatzeko sistemak osatzen
dituela, justizia sozialagatik. Espainiako Estatuko Gobernuari eskatzen diogu
gutxiencko pentsioak LGSra arte igotzeko eta Gizarte Segurantzaren erregimen

ekonomikoa EAEri transferitzeko duen konpromisoa betetzeko.

9. Zehazki, europar gizarte politikekiko alderaketak, famili prestazioetarako sistema
espezifikoak alde batera utzirik ere, datuen indarrez erakusten du diru sarterak
bermatzeko euskal sistemak bakarrik diren pertsonei egiten diela mesede, kopuruei
dagokienez, baina ez dagoela behar beste egokituta familien beharren, bereziki
familia ugarienen kasuan. Gure gizartean gertatzen ari den haur pobreziaren
gorakadari buruz dauden datuek erantzun bat eskatzen dute, egoera hau zuzentzeko,
bai gutxiencko errenten erregulazioari dagokionez bai gure inguruan garapen

txikiagoa duten beste prestazio batzuen kasuan.

10. Azkenean, uste dugu garrantzitsua dela sarrerak bermatzeko eredu alternatiboei
buruzko eztabaida sozial eta politikoa sustatzea, eta horretan kontuan hartzea
Herritartasuneko Oinarrizko Errenta, dagoen lanaren banaketa, gaur egun
enplegutzat hartzen ez diren jardueretako lana ordaintzea eta zerga sistemak gizatte
aberastasuna banatzeko eta gizarte kohesio handiagoa bermatzeko dituen
ahalmenak. Ildo honetatik, Batzar Nagusiek bere egiten dute gure gizartean, eta
batzarretan beretan, eztabaida hori sustatzeko konpromisoa, horretarako bultzatuz
gure herritarren oinarrizko beharrak estaltzeko eskubidea bermatzeko modu berriei

buruzko ponentzia berariazko bat.

11. Eusko Jaurlaritzari aholkatzen zaio sakonki aztertzeko honako aukera hau: diru

sarrerak bermatzeko eta gizarteratzeko abenduaren 23ko 23 Legeak dioena
betetzearren etxebizitza politika orokorretik egiteko etxebizitzarako prestazio

osagarriaren kudeaketa.

12. Eusko Jaurlaritzari aholkatzen diogu, gainerako erakundeekin lankidetzan, aurreko
gobernuak eginiko bazterkeriaren baloraziorako tresna martxan jartzeko, eta tresna

hori arautuko duen dekretua onartzeko.

13. Eusko Jaurlaritzari gomendatzen diogu egungo krisiak eraginda etxebizitza galtzeari

edo ez izateari lotutako egoerei erantzuna emateko politikak garatzen jarraitzeko.

II.3  UDAL GIZARTE ZERBITZUEZ

Gipuzkoako Batzar Nagusiek honako gomendio hauek ematen dizkiete, gure
erakundeei oro har, eta udalei bereziki, udal gizarte zerbitzuen eginkizunari

buruz:

1. Eguneko eta gaucko arretarako baliabideak, intentsitate eta exijentzia txikikoak,
sortzea bultzatu behar da, Gizarte Zerbitzuei buruzko Legearekin eta oraindik
onartuta ez baina gizarte zerbitzuei buruzko erakunde arteko organoan adostuta
dauden Kartera eta Mapa zirriborroekin bat.

2. Udalek ez balituzte bere obligazioak beteko, bete egin behar dituzte, bizilagunak
erroldatzeari dagokionez, eta jakin behar dute hori egin ezean oinarrizko
eskubideak urratzea eragiten dutela, eta eskubide horiek udalek berek edo udalek
bermatu behar dituzten zerbitzuek dituzten eskumenetatik askoz haratago
heltzen direla.

3. Historian zehar gizarte zerbitzuak eta gizarte ekimena eta gizarte ekimenak
eskainitako zerbitzuak koordinatzeko ohitura izan da. Izatez, oinarrizko gizarte
zerbitzuak gizarte ekimenak eskainitako zerbitzuetara bideratzea oso arrunta da

eta araua da lehen mailako arretako lanean. Hori esanda, ezin dugu alde batera

utzi krisi ekonomikoa pertsonengan izaten ari den eragina, eta, sDEEAZucusax
koordinazio eta lankidetza natural hori areagotu egin behar da komulllifgigsaﬁ_wrj{ﬁljs
dituen baliabideak hobeto aprobetxatzearren, eta ekiditearren premian dauden
pertsonak zerbitzu batetik bestera joaten aritu beharra edo erakunde ezberdinetan
premiaren balorazioak errepikatu beharra.

4. Udalei eskatzen diegu jarraitzeko prebentzio eta laguntza politikan murgiltzen,
etxebizitza galtzearekin edo etxebizitza faltarekin lotutako arazoari awrre

egiteko.

111.4 GIZARTERATZEKO FORU ZERBITZUEZ

Gipuzkoako Batzar Nagusiek honako gomendio hauek ematen dizkiete, gure
erakundeei oro har, eta Gipuzkoako Foru Aldundiari bereziki, gizarteratzeko foru

zerbitzuen eginkizunari buruz:

1. Kalitatezko zerbitzuak sustatu behar dira, sarrera berdintasuna ziurtatuz zerbitzu
horiek behar dituzten guztiei, arreta profesional eta banakakoa eskaintzeko, eta
erantzun eraginkorrak emateko, sorospen jarduera paternalista hutsetatik
urrunduz. Bazterketa egoeran dauden pertsonei duintasuna eta dituzten gaitasun
pertsonalen ezagutza itzultzeko, eta kide dituen gizartearen kide aktibo gisako
gizarteratzea bultzatzeko.

2. Lurraldeko baliabideak deszentralizatzea eta lurralde orekaren aldeko apustua
egitea.

3. Indartu egin behar dira Gizarte Politikako Departamentuak gizarteratzera
bideratzen dituen giza baliabideak eta baliabide ekonomikoak, gobernantzaren,
beharren estalduraren eta arreta-sarearen orientazioaren gaineko erantzukizun
publikoa behar bezala hartzeko.

4. Bigarren mailako arretaren sarcko profesional hornidura sendotu behar da.

5. Bigarren mailako arreta-sarearen esku-hartze eredua eta sarrera baldintzak

egokitu behar dira, gizarte aldaketetara eta egungo erabiltzaileen profilera

egokitzeko, eta inolako arreta aukerarik gabeko egoerak egotea saiheste
Zehazki, “zero kontsumo” politika berrikusi egin behar da.

Adingabeen babesaren ardura duen foru zerbitzuarekiko koordinazioa hobetu
behar da, adin-nagusitasunaren ondotiko bazterketa egoerei aurre hartzeko.
Osasun arloarekiko koordinazioa garatu behar da gizarte-osasunaren esparruan,
eta akordioak ezarri, hainbat alderdi sartuz horietan, hala nola: ospitaleko alten
deribazioa, gizarte-osasuneko baliabideen plangintza, kasuen balorazio komuna,
gizarteratze zerbitzuetako osasun arretaren finantzaketa, esku-hartze eredua,
ekimen sozialarekiko hitzartzea, etab.

Zehazki, toxikomaniak dituzten pertsonentzako arreta gizarte-osasun arloko
koordinazioan sartu behar da, egun dauden beharrei estaldura egoki eta
eraginkorra eman ahal izateko erakunde arteko adostasuna behar duen, eta
nortasun propioa duen, esparrutzat.

Udal gizarte zerbitzuekiko koordinazioa areagotu behar da, maila biko arreta-
sare bakarra garatzeko eta gaur egun maila horien artean gertatzen den
estankotasuna gainditzeko. Horretarako, udalekin negoziaketa bat hasiko da
aipatutako arreta sarea eratzeko: azpiegitura berrien behairak, bermatutako
ibilbideak, zer aurrckontu behar diren, lurraldeko baliabideak banatzea gizarte
zerbitzuen mapako aurreikuspenen arabera.

EAEko familiei laguntzeko erakunde arteko III. Planak jasotako neurriak

gauzatzeko aholkatzen diegu dagokien erakundeei.

. Barne koordinazioa etengabe hobetzea, bai eta lehen mailako arretarekin, Eusko

Jaurlaritzarekin eta hirugarren sektorearekin ere.

ZERBITZUAK SORTZEA ETA ZABALTZEA ETA NEURRI BERRIAK

Gipuzkoako Batzar Nagusiek gomendatzen dute ondoko zerbitzuak sortzea edo

zabaltzea, eta hainbat neurri berri ezartzea:

I11.5.1 Eguneko arreta.

1. Eguneko arreta zerbitzu sorta zabala bultzatu behar da, hainbat motatako’” 45 i

beharrei ekitearren, aisialdi positibotik eta sozializaziotik hezkuntza mailako
esku-hartzeraino eta jarduera okupazionaleraino helduz, eta tartean igaroz
oinarrizko premien estalduratik eta kaleko bizitzaren gogorraren aurreko
babesetik. Gainera, jaiegunetan zabalik egongo diren mota honetako baliabideak

eduki behar dira.

Zehazki, lehen mailako arretaren esparruan, eguneko dispositiboak sortu behar
dira, kontsigna zerbitzu batez hornituak (erosotasunagatik eta estigmatizazioa
saihesteko, eta medikazioaren eta dokumentazioaren kontrola ahalbidetzeko), eta
higiene zerbitzuz eta telefono bidezko komunikazioetarako espazio pribatuz ere

osatuak.

Baliabide gehiago bideratu behar dira kaleko esku-hartzeetara bazterketa larriko
egoeran dauden kolektiboen kasuan, eta programa hauek osasun publikoko
profesionalak eduki behar dituzte. Gaur egun Bilbon garatzen ari den gizarte-
osasun arloko zerbitzuaren antzeko bat modu esperimentalean ezartzea

gomendatzen dugu.

I11.5.2 Gizarteratze eta laneratzeko zerbitzuak eta neurriak.

L

Kontratazio publikoan klausula sozialak aplikatzea gomendatzen dugu, zailtasun

bereziak dituzten kolektiboak gizarteratzea ahalbidetzearren.
Gomendatzen dugu aldi baterako kontrataziora bideratzen diren aurrekontu
publikoen partidekin programa integralagoen eta denbora ibilbide luzeagokoen

aldeko apustua egitea.

Urtetan zehar eraginkor agertu diren eta egungo egoeran desagertu edo murriztu

diren baliabideak —prestakuntza eta enplegu programak, gizarteratze enpresen

publikoz berreskuratzea gomendatzen dugu.

4. Lanbideri gomendatzen diogu bere jarduera pertsonen enplegagarritasunerantz
bideratzeko, eta orientazioa eta enpresekiko lana hobetzeko, arlo horretan

eskarmentua erakutsi duen gizarte ekimenarekin lankidetzan.

5. Gipuzkoako Foru Aldundiari gomendatzen diogu Eusko Jaurlaritzaren jarduera
osatzeko, behintzat krisi ekonomikoak eta Lanbideren egokitzapenak dirauten
bitartean, baliabide propioak erabiliz laneratzeko zailtasun bereziak dituzten

kolektiboetara zuzendutako jardueretan.

6. Lanik gabe dauden pertsonak, batez ere kolektibo ahulenctakoak,
AKTIBATZEKO baliabideak sortzearen eta sendotzearen garrantzia
azpimarratzen dugu, baliabide funtsezkoak baitira bai udal bai foru gizarte
zerbitzuen lana eraginkorra izan dadin. Ildo honetatik, administrazio guztiei
eskatzen diegu gaur egun herri batzuetan saturatuta dauden =zerbitzuak
(helduentzako  hezkuntza, euskaltegiak, enplegagarritasuna  hobetzeko

prestakuntza, etab.) sendotzea.

7. Gipuzkoako Foru Aldundiari aholkatzen diogu aurkezteko, krisiaren aurkako
planaren esparruan, gizarteratzeko egiturak sustatzeko neurriak, udalerriekin,

tokiko garapen agentziekin eta gizarte ekimenarekin lankidetzan.

III.5.3  Laguntza zerbitzuak.

1. Hainbat jardueratan -zerbitzu publikoetako hitzorduak modu autonomoan
gestionatzea, botikak hartzea, elkarrizketak eta abar- zailtasun bereziak dituzten
pertsonei laguntzeko programetarako laguntza publikoa sendotzea.

2. Gizarte isolamendu egoeretan dauden adineko pertsonei laguntzeko

programetarako.

Gipuzkoako Batzar Nagusick gomendatzen dute kolektibo jakin batzuei

dagokienez ondoko jarduera-ildoak jorratzea:

IV.1 Bazterketa egoeran dauden eta buruko eritasuna duten biztanleak.

L,

Buruko eritasuna duten pertsonentzako eta hauen senideentzako baliabide
sozialak eta gizarte-osasun arlokoak handitzeko politikari jarraipena ematea
gomendatzen dugu: zentro eta etxebizitza laguntzadunak, eguneko arreta, etxeko
gizarte- eta hezkuntza-laguntza, enplegu babestua, atsedenak, mendekotasuneko
prestazio ekonomikoak, aisialdiko zerbitzuak, enplegu laguntzaduna eta enplegu

babestua, etab.

Gizarte bazterketaren arretara begira, gizarte-osasun arloko koordinazioan
sakontzen jarraitzea gomendatzen dugu: bazterketa neurtzeko eta profilak
definitzeko tresna komunak, diagnostiko eta jarraipen tresna komunak,
ospitaleko altetatik gizarteratze baliabideetara iristeko modu zuzenagoak,

gizarteratze zentroetako arreta psikosozialerako eredua, etab.

Gizarte Politikako Departamentuan barne koordinazioa hobetzea gomendatzen
dugu, bazterketa profil batzuk espresuki gizarte-osasunekoak diren
baliabideetara iritsi ahal izan daitezen eta sistema bien artean gogoeta bat

egitearren, profil hauetarako baliabide berriak sustatzeko.

Arazo hauen detekzio goiztiarra, eta arazo hauetako esku-hartze goiztiarra
hobetzearen garrantzia azpimarratzen dugu. Horretarako, mugikortasunez
hornitutako lantaldeak sortu edo indartu behar dira, kaleko lana egin,
hurbiltasunezko esku-hartzeetara jo eta eguneko espazioetako presentzia jorratu,
koordinazio egitura arinekin eta kasuak kudeatzeko figura profesionalak (edo

erreferentziazko profesionala) bultzatzearekin batera.

1. Bigarren graduan dauden pertsonei kartzelatik irtetea ahalbidetzeko eta
kartzelatik irten direnei zuzendutako baliabide gehiago jartzea gomendatzen
dugu. Zehazki, Gipuzkoak oso plaza gutxi ditu etxebizitzetan helburu
horretarako, gure ingurukoekin alderatuz gero; horregatik, funtsezko deritzogu
mota horretako zerbitzu gehiago sustatzeari.

2. Gomendatzen dugu zigorrak betetzeko aukera alternatiboak sortzea Gipuzkoan,
esaterako Ametzagafia Fundazioarena bezalako ekimenak berreskuratuz eta
sendotuz.

3. Batzar Nagusick Martuteneko kartzelan barruko gizarte esku-hartzea sendotu
nahi dute, kultur bitartekaritzako zerbitzuak eta laguntza ekonomikoak emanez
oinarrizko beharrak estaltzeko, preso dauden emakumeei laguntzeko esku-hartze
espezifiko batekin batera.

4. Kartzelan erroldatzea erraztea aholkatzen dugu, irtetean eskubideak izatearren.

5. Gomendatzen dugu irtetean berehalako laguntza ekonomikoa izateko modua
bermatzeko beharra, kartzelatik irteteagatiko subsidioaren estaldura iritsi arte,
kartzela gizarte zerbitzuekin eta Lanbiderekin koordinatuz horretarako.

6. Aholkatzen dugu laguntzak sortzea presoen senideen joan-etorrien kasu
hauetarako: espetxeak urruti egon nahiz gertu egon, baina senideek diru
baliabiderik izan ez eta garraio publikorik ez dagoen kasuetarako eta bide
zatietarako. Laguntzak kasu bakoitzaren inguruabarrei eta beharrei egokituko
zaizkie.

7. Zigorra gizarte eta famili ingurunetik hurbil betetzeko eskubidea erreklamatu

behar da.

V.

BESTE GOMENDIO BATZUK.

Azkenean Gipuzkoako Batzar Nagusiek, pobreziaren eta bazterketaren kontrako

politika publikoa garatzeko bidean, gomendatzen dute ondoko jarduera-ilde

hauek jorratzea.

1.

Pobrezia eta bazterketaren prebentzioan enfasia jarri behar da, premia
oinarrizkoenetara zuzendutako laguntza-arretan garrantzirik kendu gabe
herritarren elkartasunari. Gipuzkoan janarirako aukera ezin da gizarte ekimena,
karitatea edo herritar batzuen eskuzabaltasuna izatearen mendean egon, jarduera
horiek guztiak goraipatzekoak badira ere, hori baino askoz gehiago bermatzeko

behar beste baliabide instituzional eta zerbitzu publiko baditugunean.

Herritarren elkartasunaren garrantzia azpimarratu behar da, krisia bizi dugun eta
beharrak gero eta handiagoak diren une hauetan. Garrantzitsua da aitortzea gure
herritar askok egiten duten lan eskuzabala, beren denborarekin, dedikazioarekin
eta ahaleginarekin beharra duten pertsonei ekarpena egiteko. Erakunde
publikook haien lana berariaz aitortu eta une oro lagundu behar dugu,
clkarrizketaren eta koordinazioaren bidez, antolaketan, irizpideak ezartzen eta
abarretan haiek izan ditzaketen beharrei erantzuten. Horretarako, Gipuzkoako
Foru Aldundiak, eskumena duten gainerako erakundeekin batera, inguruabar
bereziengatik epe labur eta ertainerako ekintza espezifiko bat behar duten
udalerri edo eskualdeentzako pobrezia eta bazterkeriaren aurkako prebentzioko

ekintza planak bultzako ditu.

Donostia, 2013ko uztailaren 11.

NTZAT EMANA

